
jaya mArute

జయ మారుతే

మన్దాత్మకం  మారుతిస్తోత్రమ్  ।
ఓం నమో వాయుపుత్రాయ  భీమరూపాయ ధీమతే ।
నమస్తే రామదూతాయ కామరూపాయ శ్రీమతే  ॥ ౧॥
మోహశోకవినాశాయ సీతాశోకవినాశినే ।
భగ్నాశోకవనాయాస్తు దగ్ధలఙ్కాయ  వాగ్మినే ॥౨॥
గతినిర్జితవాతాయ  లక్ష్మణప్రాణదాయ  చ ।
వనౌకసాం వరిష్ఠాయ  వశినే వనవాసినే ॥ ౩॥
తత్త్వజ్ఞానసుధాసిన్ధునిమగ్నాయ   మహీయసే ।
ఆఞ్జనేయాయ శూరాయ సుగ్రీవసచివాయ  తే ॥ ౪॥
జన్మమృత్యుభయఘ్నాయ సర్వక్లేశహరాయ  చ ।
నేదిష్ఠాయ  ప్రేతభూతపిశాచభయహారిణే  ॥ ౫॥
యాతనానాశనాయాస్తు నమో మర్కటరూపిణే ।
యక్షరాక్షసశార్దూలసర్పవృశ్చికభీహృతే  ॥౬॥
మహాబలాయ వీరాయ చిరఞ్జీవిన  ఉద్ధతే  ।
హారిణే వజ్రదేహాయ  చోల్లఙ్ఘితమహాబ్ధయే    ॥ ౭॥
బలినామగ్రగణ్యాయ  నమో నమః పాహి మారుతే ।
లాభదోఽసి త్వమేవాశు హనుమన్ రాక్షసాన్తక ।
యశో జయం చ మే దేహి శత్రూన్నాశయ  నాశయ ॥౮॥
శ్రీవాసుదేవానన్దసరస్వతీ   ।
సఙ్గీతేన  వశీకరోతి వరదం క్ష్మాజాధవం రాఘవం
యశ్చామీకరచారుగాత్రసుషమాం  విస్తారయత్యద్భుతామ్ ।
నానాతాలకలాకలాపనిపుణః కౌశన్యవద్గాయతి
స ప్రీణాతు  ప్రశస్తగానరసికవ్యామోదిశాఖామృగః   ॥

సఙ్గీతపారిజతతః  ।
దక్షిణే లక్ష్మణో యస్య వామే చ జనకాత్మజా ।
పురతో మారుతిర్యస్య తం వన్దే రఘునన్దనమ్  ॥ ౧౦॥
రామరాక్షాస్తోత్రతః  ।
మారుతిం వీరవజ్రాఙ్గం   భక్తరక్షణదీక్షితమ్  ।
హనుమన్తం సదా వన్దే రామమన్త్రప్రచారకమ్   ॥ ౧౧॥
హనుమన్నఞ్జనాసూనో  వాయుపుత్ర మహాబల ।
అకస్మాదాగతోత్పాతం నాశయాశు నమోఽస్తు తే ॥ ౧౨॥
కుతోఽపి - (సోఉర్చే ఉన్క్నోవ్న్)
ఉద్యన్మార్తణ్డతేజఃప్రసరపరిగతారక్తమేరుప్రభాభం  
వజ్రప్రాన్తానుకారి   ప్రఖరనఖముఖాఘాత  సన్దారితారిమ్  ।
లోలల్లాఙ్గూల   లీలాలులిత ఖలదలోద్దామ  దర్పాన్ధనాకం
కాలం క్రూరగ్రహాణాం   శతభయశమనం నౌమి వాయోః సుబాలమ్ ॥ ౧౨॥
ధీరం ధీరం ధరిత్రీం  పదకమలముఖన్యాససమ్పీడయన్తం
నిక్వాణైర్నాశయన్తం  నిఖిలకలిమలం తాలజైః  కఙ్కణానామ్ ।
గాయన్తం రామ రామేత్యతిరతిరభసైః  రాఘవం సంస్మరన్తం
సఙ్గీతాచార్యవర్యం  కవికులతిలకం మారుతిం నౌమి వీరమ్ ॥ ౧౪॥
కూర్మోమూలవదాలవాలవదపాం నాథో లతావద్దిశో
మేఘాః పల్లవవత్ప్రసూనఫలవన్నక్షత్రసూర్యేన్దవః    ।
స్వామిన్ !వ్యోమతరుర్మమ క్రమతలే  శ్రుత్వేతి  గాం మారుతేః
సీతాన్వేషణమాదిశన్ దిశతు వో రామః సహర్షః  శ్రియమ్  ॥ ౧౫॥
హనుమన్నాటకతః
ఖడ్గం  త్రిశూలం  ఖట్వాఙ్గం  పాశమఙ్కుశపర్వతమ్ ।
ధ్రువముష్టిగదాముణ్డం    దశభిః కపిపుఙ్గవమ్  ॥
ఏతాన్యాయుధజాలాని ధారయన్తం యజామహే ॥ ౧౬॥
శ్రీవిద్యార్ణవతః 
స్వప్రభోర్వాహకశ్రేష్ఠః    శ్వేతచ్ఛత్రితపుచ్ఛకః  ।
సుఖాసనమహాపృష్ఠః  సేతుబన్ధక్రియాగ్రణీః    ॥ ౧౭॥
కదాఽపి శుభ్రైర్వరచామరైః   ప్రభుం

గాయన్ గుణాన్వీజయతి స్థితోఽగ్రతః   ।
కదాఽప్యుపశ్లోకయతి  స్వనిర్మితైః
చిత్రైః  స్తవైః   శ్రీహనుమాన్కృతాఞ్జలిః   ॥ ౧౮॥
బృహద్భాగవతామృతతః
నఖాయుధాయ భీమాయ దన్తాయుధధరాయ చ ।
విహగాయ చ శర్వాయ వజ్రదేహాయ  తే నమః ॥ ౧౯॥
జ్వలత్కాఞ్చనవర్ణాయ  దీర్ఘలాఙ్గూలధారిణే   ।
సౌమిత్రిజయదాత్రే  చ రామదూతాయ తే నమః ॥౨౦॥
నారదపురాణతః
ద్విభుజం స్వర్ణవర్ణాభం   రామసేవాపరాయణమ్ ।
మౌఞ్జీకౌపీనసహితం  మాం ధ్యాయేద్రామసేవకమ్  ॥౨౧॥
రామరహస్యోపనిషది
శ్రీవిష్ణోః   శ్రవణే  పరీక్షిదభవద్వైయాసకిః  కీర్తనే
ప్రహ్లాదః   స్మరణే, తదఙ్ఘ్రిభజనే  లక్ష్మీః పృథుః పూజనే ।
అక్రూరస్త్వభినన్దనే   కపిపతిర్దాస్యేఽథ  సఖ్యేఽర్జునః
సర్వస్వాత్మనివేదనే బలిరభూత్ కృష్ణాప్తిరేషాం   పరమ్ ॥౨౨॥
శౌర్యం దాక్ష్యం బలం ధైర్యం  ప్రాజ్ఞతా   నయసాధనమ్ ।
తేజో ధృతిర్యశో దాక్ష్యం సామర్థ్యం  వినయో నయః ।
పౌరుషం విక్రమో  బుద్ధిః  యస్మిన్నేతాని నిత్యదా ।
యస్య త్వేతాని చత్వారి వానరేన్ద్ర  యథా తవ ।
వాల్మీకి రామాయణతః ।
మరుత్సుతం రామపదారవిన్దవన్దారు   వృన్దారకమాశు  వన్దే ।
ధీశక్తిభక్తిద్యుతిసిద్ధయో   యం కాన్తాం స్వకాన్తామివ కామయన్తే ॥౨౬॥
రామచరితాబ్ధిరత్నతః  ।
స్ఫటికాభం స్వర్ణకాన్తిం  ద్విభుజం చ కృతాఞ్జలిమ్  ।
కుణ్డలద్వయసంశోభిముఖామ్బుజమహం  భజే ॥౨౭॥
హనూమాన్ రామపాదాబ్జసఙ్గీ  వర్ణివరః  శుచిః ।
సఞ్జీవనోపహర్తా  మే దీర్ఘమాయుర్దదాత్విహ   ॥౨౮॥
శ్రీతత్త్వనిధితః   ।

సదా రామ రామేతి నామామృతం తే సదారామమానన్దనిష్యన్దకన్దమ్    ।
పిబన్తం నమన్తం సుదన్తం హసన్తం హనూమన్తమన్తర్భజే తం నితాన్తమ్ ॥ ౧౯॥

